COFNODION CYNGOR CYMUNED DYFFRYN ARDUDWY A TALYBONT A GYNHALIWYD YN NEUADD GYMUNEDOL, DYFFRYN ARDUDWY AM 7.30 O’R GLOCH  06.06.17
6.1  YMDDIHEURIADAU

Cyng. Edward Griffiths (Cadeirydd), Sion Ifor Williams, Edward Williams.
6.2  PRESENNOL
Cyng. Emrys Jones (Is-Gadeirydd), Sian Edwards, Steffan Chambers, Steffan Jones, John Ceri Evans, Margretta Cartwright, John Ellis Williams, Owen Gwilym Thomas, Mike Tregenza, ar Cyng. Eryl Jones-Williams (Cyngor Gwynedd).
Yn absenoldeb y Cadeirydd cymerwyd y Gadair gan yr Is-Gadeirydd.

6.3  CYHOEDDIADAU’R CADEIRYDD

Cyfeiriodd y Cadeirydd at y trychinebau oedd wedi digwydd yn Manceinion a Llundain ers cyfarfod diwethaf y Cyngor a gofynnwyd i’r Aelodau sefyll am funud o dawelwch i gofio am y rhai a laddwyd ag anafwyd yn y ddau drychineb.
Ar ran y Cyngor estynnwyd longyfarchiadau i’r Clerc, y Cyng. Annwen Hughes ar gael ei ethol yn Is-Gadeirydd Cyngor Gwynedd am y flwyddyn 2017/18.

6.4   COFNODION
Derbyniwyd cofnodion o gyfarfod  Mai 16eg fel rhai cywir. 

6.5  MATERION YN CODI O’R COFNODION

Item 5.5 dywedodd y Cyng. Owen Gwilym Thomas ei fod wedi datgan ei fod wedi gwneud y gwaith o lenwi twll y moch daear am ddim.
Item 5.7 gofynodd y Cyng. John Ceri Evans a dylai y frawddeg ddarllen fel aml i Gynghorydd arall.... yn lle fel am i Gynghorydd arall.... a cytunwyd i hyn.

Item 5.9 (E) (saesneg) gofynodd y Cyng. Steffan Chambers a dylai y penawd fod yn cemeteries yn lle cemeteris a cytunwyd i hyn.

6.6  DATGAN BUDDIANT
Nid oedd neb yn datgan buddiant ar unrhyw fater.
6.7  MATERION CYNGOR  GWYNEDD 

Adroddodd y Cyng. Eryl Jones Williams ei fod ers y cyfarfod diwethaf wedi mynychu y canlynol:- Mai 9ed a 10ed hyfforddiant, Caernarfon, 10ed Llywodraethwyr Ysgol Ardudwy, 18ed Cyngor Llawn, Caernarfon, 25ain 10.30-5.00 cyfweliadau ag apwyntiad Ysgol Ardudwy, 7.30-9.30 pwyllgor neuadd bentref, 26ain cyflwyno ffeiliau cynydd Ysgol Ardudwy, Mehefin 1af grwp adfywio lleol, 2il fforwm pobl hyn Porthmadog.

Llongyfarchiadau i Arweinydd newydd Cyngor Gwynedd, Cyng. Dyfrig Siencyn, Dolgellau, Cyng. Mair Rowlands, Bangor Is-Arweinydd, Cyng. Annwen Daniels, Blaenau Ffestiniog ydi Cadeirydd newydd y Cyngor ar Cyng. Annwen Hughes, Llanbedr ydi’r Is-Gadeirydd newydd. Mae llefydd y Cabinet i gyd wedi mynd i Plaid Cymru a mae tri o’r pedwar o Feirionnydd. Mae yna dri pwyllgor craffu, addysg, cymunedau a gofal a dwi wedi cael fy apwyntio i gofal. Bydd y Cyng. Eric Jones a Dilwyn Morgan yn cynrychioli Gwynedd ar Awdurdod yr Heddlu. Mae Cyngor Gwynedd wedi penderfynnu talu aelodau y cabinet £29k a cadeiryddion pwyllgorau £23k, gwnaeth fi a 33 arall bleidleisio am y radd isa o £26k a £20k ond colli o 41-33 gyda Plaid Cymru yn cefnogi y raddfa uchaf. Mae yna lleihau o Gynghorwyr Gwynedd mynd i fod yn 2022 o 75 i 67. Yn ardal Ardudwy mae dwy opsiwn yn cynnwys ymuno Dyffryn Ardudwy a Talybont gyda Llanbedr i wneud ward mwy o £1,600, ar enw newydd a grybyllwyd ydi Dyffryn Ardudwy a Llanbedr ond dwi wedi awgrymu Dyffryn Ardudwy, Llanbedr a Talybont a bydd y wardiau newydd yn cael eu penderfynu gan y Cyngor llawn ar Comisiynydd Ffiniau. Mae amryw o athrawon wedi gadael Ysgol Ardudwy a mae rhai sydd yn ddealladwy wedi cymeryd swyddi yn nesa at adra lle maen’t yn byw yn Bangor a Pwllheli.

Yn dilyn cyfweliadau, mae pennaeth cerdd newydd dynes lleol wedi cael ei apwyntio a mae pennaeth newydd i’r arholiadau wedi cael ei apwyntio. ‘Roedd tri ymgeisydd wedi cael eu rhoi ar y rhestr fer ar ol cyfweliadau gan Brif Swyddogion Addysg yn Gaernarfon ar dydd Mercher y 24ain, ar y 25ain gafodd y tri eu cyfweld gan Lywodraethwyr Ardudwy ddim ond i gael gwybodaeth gan Swyddogion Gwynedd ar ol y cyfweliadau hir bod ddim un o’r tri yn gymwys a cafodd ddim apwyntiad ei wneud. Bydd torri gwair yn Dyffryn Ardudwy a Talybont yn cymeryd lle yn ystod Mehefin. Hefo’r gwair mor uchel, ‘rwyf wedi gofyn i’r prif godwyr ysbwriel ffordd fod ar gael i glerio ysbwriel ar ol i’r gwair gael ei dorri ac ‘rwyf wedi cael gwybod bydd yr ysbwriel yn cael ei godi. Mae Swyddog Cyngor Gwynedd sydd wedi cael ei apwyntio i edrych ar ol Parth Menter Eryri sydd yn cynnwys Trawsfynydd a Llanbedr i fod i roi y diweddaraf i Gynghorwyr lleol ar y sefyllfa ag ‘roedd cyfarfod wedi ei drefnu ar bore y 15ed o Fehefin cyn y Cyngor llawn, ond dyna pryd mae’r grwpiau yn cyfarfod. Bydd y cyfarfod ynglyn a Llanbedr yn nawr yn cymeryd lle cyn Fforwm Ardal Meirionnydd yn mis Medi gyda Cynghorwyr arwahan. ‘Roedd gwybodaeth anghywir ar amserlen Gwynedd o tren lein y Cambrian ond mae hwn yn nawr wedi cael ei gywiro. Hoffwn longyfarch y barbwr lleol Sophie Collins ar ddod yn ail ag yn y ffeinal yn cystadleuaeth barbwr cenedlaethol. ‘Rwyf yn dal i fynd ar ol cwynion a pryderon a gafwyd gan drigolion lleol adeg yr etholiad yn ddiweddar a byddaf yn adrodd ar yr ymatebion gan Gwynedd yn fuan. ‘Rwyf ar gael ar 01341242758/07340035378 neu e.joneswilliams@btinternet.com. Mae problemau wedi bod gyda e-bost swyddogol Cynghorwyr.

6.8  CEISIADAU CYNLLUNIO 
Ddim wedi dod i law ers y cyfarfod diwethaf
Ceisiadau Cynllunio a penderfyniad arnynt
Ddim wedi dod i law ers y cyfarfod diwethaf
6.9  MATERION YN CODI  

A  Cynllun Cyllideb
Adroddwyd bod £10,086.83 wedi cael ei wario ers cychwyn y flwyddyn ariannol newydd a bod hyn yn £7,624.92 o wariant yn llai na oedd wedi cael ei glustnodi yn y gyllideb am y flwyddyn, ond bod hyn oherwydd bod £4,000 wedi cael ei glustnodi ar gyfer gwariant mis Ebrill tuag at gyfraniad y Cyngor i Gyngor Gwynedd mewn partneriaeth i gadw y toiledau cyhoeddus yn Talybont yn agored a bod y taliad hyn heb gael ei wneud eto ag hefyd bod £1,500 wedi cael ei glustnodi ar gyfer gwariant mis Mai tuag at cyfraniad ariannol i bwyllgor y neuadd bentref a bod y taliad hyn heb gael ei wneud eto. 
B   Grwp Adfywio Dyffryn Ardudwy a Talybont
Cafwyd yr adroddiad canlynol gan y Cyng. Steffan Chambers ar ran y grwp uchod - bod 15 yn bresennol yn y cyfarfod a gynhaliwyd ar y 1af o’r mis hwn a bydd bob cyfarfod o hyn ymlaen yn cael ei gynnal ar y 3ydd nos Fawrth o bob yn ail fis a bydd y cyfarfod nesa yn cael ei gynnal ar y 15ed o Awst am 7.30 o’r gloch yn y neuadd bentref. Cafwyd adroddiad Trysorydd y Grwp Adfywio ganddo a cafwyd wybod bod y Grwp wedi cyfranu £150 am y sgriniau SCF a £70.93 ei dalu mewn treth mewnforio ar y sgriniau SCF, £941.09 wedi ei dderbyn gan y Cyngor hwn fel y taliad grant oedd yn weddill o’r parc chwarae newydd a diolchodd y Cyng. Steffan Chambers i’r Clerc am y nodyn yn datgan bod y Cyngor wedi derbyn yr arian. Nid oedd arian wedi cael ei roi i’r Ymatebwyr Cyntaf nag i’r Buffs ar gyfer y diwrnod hwyl ag ‘roedd PACT Heddlu Gogledd Cymru wedi gofyn am £75 ag fe roddodd PACT Heddlu Gogledd Cymru gyfraniad o £250 ar gyfer y sgriniau SCF ag ‘roedd cyflwyniad wedi cael ei roi gan PCSO Dai Hughes, Mrs Diana Tregenza ar Cyng. Steffan Chambers. ‘Roedd y noson cwis yn Cadwgan wedi bod yn un llwyddianus a bod £175 wedi cael ei godi ynghyd a £20 o rodd gan y Body Shop o ganlyniad i’r cwis a oedd wedi cael ei drefnu gan y Cyng. Steffan Chambers. Cafwyd wybod bod y Grwp Adfywio yn cefnogi y Cyngor i ddatblygu yr hen barc chwarae yn faes parcio ag eu bod yn barod mynd allan i chwilio am grantiau ar gyfer y datblygiad. Bod trafodaeth wedi bod ynglyn a maes parcio Bennar yn y cyfarfod ag hefyd am gynllun strategol i’r pentref a bod y Grwp Adfywio wedi cytuno dylai Mantell Gwynedd fod yn bresennol ag hefyd bod y Grwp yn mynd i osod bocsys syniadau yn y siopau lleol ar garej. Cafwyd wybod bod Garej Smithy wedi cytuno i leol diffibrilwr ar y safle a cytunodd y Grwp Adfywio gymeryd drosodd y cynllun hwn. Bod gwefan yn mynd i gael ei chreu ar gyfer y Grwp Adfywio. 

C   Neuadd Bentref

Ar ran pwyllgor y neuadd bentref diolchodd y Cyng. Owen Gwilym Thomas, Cadeirydd y pwyllgor i’r Cyngor am eu cyfraniad ariannol tuag at y neuadd. Cafwyd wybod bod y pwyllgor wedi newid noson cyfarfod ag y byddant yn nawr yn cyfarfod ar yr ail nos Fawrth o bob mis ag hefyd bod y Cyng. Steffan Chambers wedi gorffen fel ysgrifennydd y pwyllgor a bod Ms Denise Stone wedi cymeryd y gwaith drosodd.
D   Archwilio’r llochesi bws, mynwentydd a parciau chwarae  

Adroddodd y Cyng. Emrys Jones ei fod wedi gwneud yr archwiliad uchod ar ran y Cyngor a bod y Cyng. Sian Edwards wedi bod o amgylch gyda ef ac adroddodd fel a ganlyn - bod y lloches bws yn Talybont yn iawn a bod y gwair o’i amgylch angen ei dorri. ‘Roedd y lloches bws yn y pentref yn iawn ond bod carreg oedd yn rhydd byth wedi cael ei ail gosod a cytunodd y Cyng. Owen Gwilym Thomas ddelio gyda’r mater hwn ag hefyd gyda’r gwaith o osod llechen oedd yn rhydd ar yr ynys ger y lloches bws yn nol, roedd gardd Penybont yn daclus iawn ond bod angen tocio y gwrych yn nol a datganodd yr Is-Gadeirydd y byddai yn gofalu am hyn, ‘roedd Parc Morlo yn iawn ond bod y gwair angen ei dorri a bod angen rhoi chwynladdwr ar y llwybr, ‘roedd y ddau barc chwarae yn iawn ond bod angen chwynladdwr o amgylch llwybrau yr hen barc, a bod angen bwrdd picnic newydd yn y parc chwarae newydd a anti vandal screw yn y cylchfan a cytunodd yr Is-Gadeirydd ar Cyng. Steffan Jones ddeilio gyda hyn, cytunwyd symund yr hen bin ysbwriel o’r parc chwarae newydd a datganodd y Cyng. Owen Gwilym Thomas ei fod wedi gwagio y bin ysbwriel. ‘Roedd y fynwent gyhoeddus yn iawn ond bod angen rhoi sylw i’r bonyn coeden sydd rhwng y ddwy giat, a bod mainc oedd tu allan i gatiau y fynwent angen ei pheintio, angen dau polyn ffens newydd a’r gwrych angen ei dacluso, ar llwybr o dan y gwrych angen ei lanhau. Cytunodd y Cyng. John Ellis Williams docio y goeden oedd yn gor-dyfu dros y wal i’r fynwent newydd yn nol. ‘Roedd y gwair angen ei dorri yn mynwent Llanddwywe a cytunwyd bod angen torri y goeden sycamore yn nol a rhoi chwynladdwr, mynwent Llanenddwyn yn daclus iawn. Adroddodd y Clerc ei bod wedi derbyn llythyr gan Mrs Margaret Snarr ynghyd a lluniau yn dangos cyflwr bler mynwent Llanenddwyn cyn i’r gair gael ei dorri ag hefyd adroddwyd bod cywnion wedi eu derbyn bod y fynwent gyhoeddus yn fler cyn i’r gwair gael ei dorri ond datganwyd diolch i’r contractwr am wneud y gwaith o dorri y gwair cyn gynted a gafodd wybod am y cwynion. Cytunwyd i ofyn i’r contractwr o hyn ymlaen i dorri gwair y mynwentydd i gyd bod pythefnos tan mis Medi a peidio datgan pa ddyddiadau oedd y gwair fod i gael ei dorri ag hefyd cytunwyd bod yr Aelodau yn cadw golwg ar y sefyllfa. Cytunodd y Cyng. Sian Edwards wneud yr archwiliad eto y mis nesa.

E   Datblygu Maes Parcio
Adroddodd y Clerc bod y ffurflen deisyfu cyngor cyn-ymgeisio wedi mynd i mewn i’r Parc Cenedlaethol y diwrnod hwnnw a bod ganddynt 21 o ddiwrnodau i ateb yn nol.
F   Cyfarfod Bwrdd Hamdden Harlech ac Ardudwy

Adroddodd y Cadeirydd bod ef ar Cyng. Mike Tregenza wedi methu mynychu cyfarfod o Fwrdd yr uchod a gynhaliwyd ar yr 11eg o’r mis hwn. 
G   Difibiliwr i’r pentref
Cafwyd adroddiad o ddatblygiad y mater uchod gan y Cyng. Steffan Chambers a cytunwyd bod y Grwp Adfywio yn cymeryd y project drosodd a bod y Cyngor yn rhoi cyfraniad tuag at y gost.
H   Llywodraethwyr yr Ysgol Gynradd

Eglurodd y Clerc ei bod wedi derbyn e-bost gan y Cyng. Michael Tregenza ar ol y cyfarfod diwethaf yn datgan byddai yn well ganddo peidio a bod ar y Bwrdd uchod oherwydd byddai yr ysgol yn gorfod ysgwyddo y baich o dalu am gyfieithydd a talu am gyfieithydd y dogfennau perthnasol. Ar ol trafodaeth cafwyd wybod mae Cyngor Gwynedd fyddai yn ysgwyddo y baich o dalu am gyfieithydd ag am gyfieithu y dogfennau ag oherwydd hyn cytunodd y Cyng. Tregenza i barhau ar y Corff Llywodraethwyr ar hyn o bryd er mwyn cael gweld sut oedd yn mynd ymlaen.

6.10  GOHEBIAETH                       
A    Un Llais Cymru

Wedi derbyn llythyr gan yr uchod yn hysbysu y Cyngor fod cyfarfod blynyddol pwyllgor Ardal Meirionnydd yn cael ei gynnal yn y Lyfrgell Rydd, Dolgellau ar yr 21ain o’r mis hwn. Cytunodd y Cadeirydd ar Cyng. Steffan Jones fynychu y cyfarfod uchod ar ran y Cyngor.
B    Ysgol Ardudwy

Wedi derbyn llythyr gan yr uchod yn gofyn a fyddai yn bosib i grwp o ddisgyblion blwyddyn 9 ddod i gario allan gwaith yn y gymuned ar y 12ed a 13eg o Orffennaf fel rhai o wythnos gweithgareddau yr ysgol. Cytunwyd gofyn iddynt rhoi staen ar waelod y pyst ffensio yn y parc chwarae newydd, peintio y fainc sydd tu allan y fynwent newydd a tacluso y llochesi bws yn y pentref, Glanrhos a Ffordd Ystumgwern. Cyfeiriodd y Cyng. Margretta Cartwright at yr erthygl oedd yn y papur newydd yn cyfeirio at y lluniau oedd rhai o ddisgyblion yr ysgol wedi ei gwneud ar gyfer Gwyl Gregynog a fydd yn ymweld a Harlech a cytunwyd anfon atynt i’w llongyfarch.
C    Cyngor Gwynedd - Adran Priffyrdd

Wedi cael llythyr gan yr uchod yn amlinellu y gwaith sydd yn mynd i gael ei gario allan yn yr ardal ganddynt yn ystod y mis nesa.

D    Un Llais Cymru

Wedi cael rhestr gan yr uchod o’r cyrsiau maen’t yn eu cynnal i Gynghorwyr yn y Gogledd o nawr tan mis Rhagfyr 2017. Cytunodd y Cyng. John Ceri Evans a Steffan Chambers fynychu y cwrs ar y Cod Ymddygiad yn y Bala ar yr 28ain o’r mis hwn a cytunodd yr Is-Gadeirydd fynychu y cwrs ar y Cod Ymddygiad yn Bermo ar y 27ain o Fedi ag hefyd cytunwyd gofyn i’r Cadeirydd fynychu yr un cwrs.
E     Cyng. Eryl Jones Williams
Adroddodd y Clerc ei bod wedi derbyn e-bost gan yr uchod yn gofyn iddi ei basio ymlaen i’r Cynghorwyr ac adroddodd y Clerc ymhellach bod yr e-bost yn darllen bod y Cyng. Jones Williams yn datgan ei fod wedi derbyn nifer o gwynion ynglyn a tocynnau parcio yn cael eu rhoi allan i geir sydd yn cael eu parcio ar hyd ochor y ffordd i faes parcio Traeth Bennar a bod dipyn o rhai lleol yn eu plith. ‘Roedd yn datgan hwyrach dylai’r Cyngor Cymuned ail edrych i gymeryd drosodd y maes parcio, toiledau ar llwybr cerdded a rhoi bocs gonestrwydd a peiriant 20c i ddefnyddio y toiledau. Hefyd ‘roedd wedi clywed bod cerrig mawr yn mynd i gael eu gosod ar hyd ochor y ffordd yn y dyfodol er mwyn atal rhai barcio a gwneud y gyrrwyr ddefnyddio maes parcio y Parc Cenedlaethol. Cytunwyd i beidio a ail ddechrau trafodaethau i gymeryd y maes parcio, toiledau ar llwybr cerdded drosodd gan y Parc Cenedlaethol. Adroddodd y Cyng. John Ellis Williams ymhellach ei fod wedi trafod gyda Mr. Darren Bowater o Ystad Morfa Dyffryn i ofyn a fyddai yn fodlon i rhai ddefnyddio maes parcio yr Ystad ag ei fod wedi cytuno i hyn oherwydd ei fod yn datgan bod amryw yn ei ddefnyddio yn barod. Dangosodd y Cyng. Williams docynnau oedd wedi ei gael gan Mr. Bowater i’w arddangos ar ffenest y car pan mae rhywun yn defnyddio y maes parcio a bod rhai ar gael o dderbynfa y safle.

6.11  ADRODDIAD Y TRYSORYDD
Adroddodd y Trysorydd bod £18,476.91 yn y cyfrif rhedegol, £7,542.41 yn y cyfrif wrth gefn a £38.75 yng nghyfrif y Cadeirydd.
Anfonebau angen eu talu ers y cyfarfod diwethaf
Mrs Annwen Hughes     -   £147.00 (cyflog) + £231.40 costau = £378.40
Cyngor Gwynedd          - £4,000.00 - cyfraniad i gadw toiled Talybont yn agored

Nigel Ferguson               -   £100.00 -  tal blynyddol wefan y Cyngor

Mr. G. J. Williams          -   £134.64 -   edrych ar ol blodau ger toilet Talybont

Mr. Gary Martayn         -   £425.00 -   torri gwair y ddau barc chwarae (dau fis)
Derbyniadau ers y cyfarfod diwethaf

Ddim wedi dod i law ers y cyfarfod diwethaf
Cymorth ariannol

Pwyllgor Neuadd Bentref - £1,500
Anfonebau wedi eu talu ers y cyfarfod diwethaf

Catrin Soraya Williams - £156.12 - gwasanaeth cyfieithu

6.12  UNRHYW FATER ARALL
Adroddodd y Cyng. Michael Tregenza ei fod wedi cael ymholiadau ynglyn a carped i’r ystafell snwcer a mae y Cyngor Cymuned oedd i fod i dalu am y carped dan sylw. Adroddodd y Clerc bod mater y carped wedi cael ei drafod yn y Cyngor yn mis Chwefror ag eu bod wedi cytuno byddai y Cyng. Owen Gwilym Thomas yn gwneud ymholiadau ynglyn ag archebu carped ar ran pwyllgor y neuadd. Nid oedd neb wedi cytuno mae y Cyngor Cymuned oedd yn gyfrifol am dalu am y carped.
Datganodd y Cyng. Margretta Cartwright bod eisiau tynnu sylw Swyddog Llwybrau Cyngor Gwynedd bod cerrig pendraw ar llwybr cyhoeddus y parciau o gamfa ymlaen am Ddyffryn Ardudwy o dan Meifod Uchaf at y fynwent newydd angen sylw am eu bod mewn cyflwr gwael iawn.

Datganodd y Cyng. Steffan Chambers bod ganddo gyfweliad gyda Swyddogion Pwyllgor Safonau Cyngor Gwynedd ar y 12ed o’r mis hwn.

Eisiau gadael yr adran forwrol wybod bod yr arwydd lle i fynd a cwn am dro ar draeth Bennar yn pwyntio y ffordd anghywir.

Datganwyd pryder bod gwaith yn mynd i gael ei wneud ar rheilffordd Bennar ar y 3ydd/4ydd o Orffennaf rhwng 11.50 yr hwyr a 6.05 y bore a bod hyn yn amser prysur y gwyliau. Hefyd datganwyd bod y ffordd yr oeddynt yn mynd i ddefnyddio i draffic y ffordd arall ddim yn addas am ei bod yn ffordd gul ag yn mynd dros dir preifat. Cytunwyd bod y Clerc yn anfon llythyr at Mrs Glynda O’Brien, Cyngor Gwynedd.
Eisiau anfon llythyr i longyfarch Ms Sophie Collins am ddod yn 2il drwy Brydain mewn cystadleuaeth barbwr gwallt.

Eisiau anfon llythyr at Ms Eirian Foster i longyfarch y criw dawnsio Dizzie Dancers am wneud mor dda yn Eisteddfod Genedlethol yr Urdd yn ddiweddar.

